Garona
11/04/2010 — 2016

Arribant de La Reula, s’esluixa entre los tucs ;
A la color do céu o méi do clar sorelh.

Saluda los aubars e los casses paurucs,
Estamplant sa dogor capvath lo large pleir.

Garona era s'apera ! Senta Crotz, Arbanats,
Bordeu, Barsac, Lengon, Cadilhac, Lengoiran,
Caudrot o Sent Macari, au ritme dos aigats,

Demb sons brag de Gascona, m’encérna. E dauant

Lo cochar do sorelh dessus la Garonéla,

Los guinheéirs son en flors e jauna es la vimiéra.
E tau coma la flamba roja d’una candéla,
L'astre de huc s’adrom sus son léit de ribeira.

Au sorelh d’aost
16/08/2011 — 2013 — 2016

Do sorelh doc¢ d'aost me foturi sadoth,

Meéi do sent entestant do tilh e do sarpoth.
Au mitan de les regas piquéri quauquas flors
Per me héser un floquet esclatant de colors

E d’audors de I'estiu. Un xivau henilhét,

Una abelha broncit, un canhas blanc braulhet,
De tots bords los auseths piuléuan e xiuleuan
E les polas a la voliera cloquegeuan.

La vinha
2012 - Publicat dens Promenade a Verdelais de Lydie Balloux, apui agalhat pus tard

Xens pour de se burlar, la vinha se sorelha.
Hasent una onda verda, seguis les dogas pantas
E desgatja au primtemp una audor entestanta,
Perfum egau huitiu que viste s’assomelha.

S'assomelha quand boha un chic pus fort lo vent,
Quand saclachis au sou la pruua vermiosa.

Los rasims son madurs e la térra es braudosa ;
Leu, dos fruits de la vrenha, I'ért portera lo sent.

Plenhatz bastas e trulhs ! Lo dog¢ rasim horatz !
Vaqui lo temps dos esquilhots, de les auglanas,

Lo sahuc mei les moras demb ses vriuletas granas.
Lo borrut degustatz, les castanhas minjatz !

Shens pour de se choncar, 0, la vinha pixorra.



Hasent una onda rossa, seguis les docas pantas
E desgatja a la bassa una audor entestanta,
Perfum redde tilhds que viu dinc a I'aurora.

La goiata
Nancy, lo 08/09/2014 (apres auger apercebut una fort polida goiata a la BU) — 2019

Darreéir la vitra, polit cogot,
M’huixas coma un pinconeirot,
E un regard a l'escapada

M’héi dens lo cor una esgarrada.
Qu'augis lo peu castanh o ros,
Los ulhs blus o mei verdelds...
Beleu qu'as lo mus pigalhat,
Beléu lo peitrau reganhat

— Escusa-me se sui grossier —,
Ei sonque gueitat ton colier.

Sei pas lenge coma t'aperas ;
Mes bodiu, de drollas ta béras
Demb de si tant plasents balots,
N'en &i vistas, te, a garrots !
Mes as quauquarré d'especiau,
E per aquo, t'aimar me fau...

Sonet do missard
25/09/2014

Ont te'n vas, praube caitiveir,
Missard cobert de pelherau,
Rossegant d'ostau en ostau,
Qué vas-tu querre, praubilheir ?

Te'n vas marraular per camins :
Que coma cada ome as besonh
D'un pauquet d'aiga e de sabon
Ameéi de pan, quauques bocins.

Ton brave canhot tot lendds
Te sequis fidele e uros
Maugrat la hame e la susor.

Lo temps que passas sus la térra,
Te'n serves pas pr'héser la guerra
Més per samiar granas d'amor.

Sonet do 13 de novembre
12/11/2016 — S'agis de la tueria do Bataclan, sélide

Jo, saunegi d'un monde ont totas les grumilhas
Guitzeran per la joia, briga per la tristessa.
Xens méi de violéncia, canteran devath les trilhas



Sera un polit jorn, lugregera I'alegressa !

Los praubes auran sos e los corrauds ostaus,
Cadun aura trabalh, digun sera escarnit,
Digun n'aura pas mei talent, set o mei frid,
Los apenats riseran, gariran los malauds !

Perqué tuar, blacar, perqué heser la guérra ?
Perqué escagassar ¢o que viu sus la terra ?
Perqué tot deixibrar, donc, au loc de parar

Una man bienvolenta, una man amistosa ?
L'umanitat es un teixut a tornar coser,
Un lingou que nos fau pauc a pauc pedacar.

Pregiera de I'espeleologue
24/12/2018 — Adaptacion perigorda de la Priere du spéléologue de Ralph Parrot

Mon Diu, m'avetz botat dins ‘queu terréstre monde
Onte pode espiar lo ciau blu, l'univers.

E ai chausit lo gorg e la crosa prigonda

Onte los vielhs vesian las bochas de l'inférn.

L'abisme es clafit d’esplendors estujadas

Que, dins l'escuresina, lausen vostre nom.

E ‘queu-'qui que s’enauca a las voutas nibladas
Se retroba jos terra, pitit coma un cusson.

Mon Diu, avetz fach de las beutats daus crosets,

La sanccion dau risque e lo pretz de I'esforc.
Gardatz-me, io tant freule, en ‘quilhs paurds endrechs
Onte darrier la patz es daus-uns-cops la mort.

Gardatz-me de I'onda e de son brusque corrent,
De la corda que romp, dau fudc que s’eschantis,
De la crampa, de I'eija e de I'esbolhament,
Daus tracanards de I'ombra e dau roc coladis.

E quora enfin, per io, l'ora sira ‘ribada,



De me'n anar tabé vers lo pais d’en naut,
Aiatz pietat, Senhor, de mon anma esgarada,
E recebetz chas vos lo paubre « chava-traucs ».

Au bord de I’Aubarit
Arbis, lo 15/12/2019 (en reivassejant per un tantost dog e gris sus la placa de ‘queth vilatge)

Los verns son tot piulants d'auséths
Au long do tranquille Aubarit

Proixe do quau peixen tropeths

Lo temps dog tomba lo vestit

A dreta un merle voliteja
Beléu cerca bosics bauecs
E I'erba do padoen verdeja
Quora charrisclan estornecs

Valsa Janet
Janviér e junh 2022 — Diferents sovenirs en Bordalés

Aquo's un croset blond e dog
Esbarrit au miéi do coton

Atau coma un cimot neuds

Ont cada aubre es un borreton
Nos anuitam, au sola-vent

Un gat-esquirou passa, viu,
Coma per diser : se'n vai temps
De raspiar lo moment huitiu

Aquo's un roqueir garrigos

Au miéi de l'iuern sorelhat
Dominant lo flot majestuds

Que linca dogament capvath

Per aqueths caminots estrets
Nostes tralhs van se barrejar

Un casse verd e sons secrets
Para un embranc per s'i arrusplar

Aquo's un bosquet verdelds
Demb una regana ardilosa
Ont s'estuja un trauc misterids
Avalant l'aiga grauilhosa

Dens l'escur d'un carelh tuat



Som brecats per la drendinéira
E lo méi broi céu estelat
Es aqui au cor de la péira

Lo temps passa e damora I'amor
Coma grauat dedens lo marme
Coma un fredilhon sus la susor
Coma au cunh de l'ulh una larma

Lo temps passa, neixen e s'engranan
Sauneis d'anar mei lunh, méi haut
Sapissem-los, qu'apres s'acanan

E flaixissen pauc a pauc



